
ein Anspanlich. syben acker wisen etwas mynner oder mer die wendlache genannt. und ist eygen, dorzu ich obgenannter Heinrich Stubich durch gots willen mynen willen und macht auch geben und geton habe. Auch so haben dieselben hußgenozzen zu Sendelfelt gewillkürt und gemacht. was vihs ein frumesser doselbst hot. Daz datzselbe sol ungepfruntte syn und bliben on alles geverde. Auch so haben die obgenannten Stiffter gesetzt und gekorn die vir erbern manne Chuntzen Schultheizze den alten, Chuntzen Westheimern, Chuntzen Hennenberg und Hansen Gebner von Sendelfelt. daz sy diser frumesse sullen getrüwe formunde syn, die obgenannten varnde habe ynzunemen und dorumb zu derselben messe ewige zins und gült zu karoffen. die der messe aller bequemlichst und aller nutzst sint on geude. So Bekenne ich obgenannter Heinrich Stubich daz die obgenanntten stiffter und erber hit diser ewigen frumesse alle by und vor mir sint gewest. und haben auch die obgeschriben gut alle mit allen dorzugehörnde und rechten. als sy die vormals gehabt haben, und uff ihre Eltern komen sind. on geverde recht und redlichen und gesuntem leibe und freyen mute und mit rechter redlicher Vernunfft mit dem allerbesten rathe als sy daz ymer geton mügen oder kunnten dorzu geben und gemacht. Geben und machen mit urkunde und krafft diez brieffs on geverde. In aller der maße als obgeschrieben stet. on geverde. Daz alles zu urkunde und gantzen vesten Sicherheit. So hon ich obgenannter

